
Annotatsiya. Til va nutq barcha yoshdagi bolalarning kognitiv hamda shaxsiy 

rivojlanishining tarkibiy qismi sifatida muhim ahamiyat kasb etadi.  Bola nutqi va 

tilining rivojlanishiga ta’sir etuvchi tibbiy, biologik va ijtimoiy-madaniy omillar 

mavjudki, bu uning murakkab mexanizmligidan dalolat beradi. Shuning uchun 

ham ayni paytda nutq tabiiy va gumanitar fanlar  tomonidan tadqiq qilinmoqda. 

Bu, o‘z navbatida,  tilshunolikda nutqqa yangicha yondashuvlarni taqazo etadi. 

Kalit so‘zlar: til, nutq, psixolingvistika, kognitiv lingvistika, aksiolingvistika, 

diskursiv va raqamli yondashuv. 

 

Annotation. Language and speech are important components of the cognitive 

and personal development of children of all ages. There are medical, biological, 

and sociocultural factors that affect the development of a child's speech and 

language, which indicates its complex mechanism. Therefore, speech is currently 

being studied by both natural and human sciences. This, in turn, requires new 

approaches to speech in linguistics. 

Keywords: language, speech, psycholinguistics, cognitive linguistics, 

axiolinguistics, discursive and digital approaches. 

 

Тil murakkab qurilishga molik bo‘lib, dastlab uning ikki holati – lison va  

nutq farqlanadi. Lison – kishi miyasidagi til xotirasi qismida mavjud til 

birliklaridan va ulardan foydalanish qoidalaridan iborat boylik. Nutq esa ana shu 

boylikdan foydalanish jarayoni va shunday jarayonning hosilasi. Lison kishi 

miyasidagi til xotirasi qismida mavjud mavhum hodisa bo‘lib, aql bilan idrok 

qilinadi; nutq esa ana shu mavhum hodisadan foydalanish jarayoni natijasida 

yuzaga keladigan moddiy hodisa bo‘lib, uni talaffuz birliklari sifatida eshitamiz 

(yozuvda esa ko‘ramiz) [Rahmatullayev, 2010: 4]. 

Jahon tilshunosligida bolalar nutqi yuzasidan bir qator tajribalar o‘tkazildi. 

Natijalar shuni ko‘rsatadiki, bolalarda nutq va til o‘zlashtirish jarayonidagi 

individual farqlar talaygina. Aniqlangan va kuzatuvlardan olingan xilosalar  

psixologiya, tibbiyot, psixogenetika, psixolingvistika, korreksion pedagogika va 

psixologiya kabi soha mutaxasislarining e’tiborini tortmoqda. Boisi tadqiqot 

obyekti murakkab tuzilishga ega. Hozirgi bosqichda ushbu mavzuning dolzarbligi 

nutq va til rivojlanishida nuqsonlari bo‘lgan bolalar sonining doimiy o‘sishi tufayli 

ham ortib bormoqda. Bu esa nutqni sotsiolingvistika nuqtayi nazaridan ham 

o‘rganish lozimligini ko‘rsatadi. 

Tug‘ilganda bolaga o‘z ongida til tizimining barcha tarkibiy qismlarini 

(fonologik, morfologik, sintaktik, leksik va boshqalar) mustaqil qurish qobiliyati 

beriladi. Mazkur qobiliyat kattalardan tilni qabul qilish imkonini beradi. Bu boshqa 

insonlar bilan muloqot qilish jarayonida ularning kommunikativ niyatlarini idrok  

etish qobiliyati hisoblanadi. 

Ontogenez jarayonida bola nafaqat atrofdagilarning nutqiga taqlid 

qiladi, balki til qonununiyatlarini ham o‘zlashtiradi va shu asosda o‘z 

nutqini shakllantiradi. Tilni o‘zlashtirish yuqori darajadagi tahlil, 

sintez, generalizatsiya, differensiatsiya jarayonlarini talab qiladi [Shamsiyeva, 

2022: 32]. 

Amerikalik psixolog professor Jerom Brunerning “Aqlli ota-ona bola gapira 

boshlashidan oldin muloqot o‘rnatadi va bu muloqot bilan bolani rivojlantiradi” 

kabi fikrlari ayni globallashuv va internet asri uchun ham muhim o‘rin tutadi. Zero, 

nutq bola miyasining rivojlanishi uchun manba vazifasini bajaradi. Bola 

tafakkurining rivojlanishi nutqdan oziqlanadi. Nutq o‘sishi va  lug‘at boyligining 

boyishi tafakkur rivojining asosini tashkil qiladi. Kognitiv rivojlanish darajasi – 

so‘z boyligi bilan o‘lchanadi.  

Bir yoshdan uch yoshgacha bo‘lgan davr nutqning jadallik bilan o‘sish 

davridir. Bu esa bola tarbiyalanayotgan muhitga bog‘liq ravishda kechadi. Bolani 

harakatlari uchun maqtash til va tafakkur rivojlanishi uchun yo‘l ko‘rsatadi. 

Demak, oila til o‘rganishga zamin hozirlashi kerak bo‘ladi. 

Bolalar nutqi yuzasidan qilingan ilmiy izlanishlarga ko‘ra shunday xulosaga 

kelish mumkin: birinchidan, bola nutqi atrof-muhit bilan tanishish, borliqni 

anglash, ya’ni muloqot vositasi sifatida ahamiyatli. Ushbu holatda nutq og‘zaki – 

monolog, dialogdan iborat bo‘ladi. Ikkinchidan, nutq bola uchun ham intelektual, 

ham emotsional rivoshlanish quroli bo‘lib xizmat qiladi. Ya’ni fikrlash, diqqat-

e‘tibor, xotira, tasavvur imkoniyatini kengaytirish hamda shaxsga psixologik 

jarayonlarni tartibga solish, nazorat qilish imkonini bergani holda ularni amalga 

oshirish nutq orqali voqelanadi. Zero, “nutq psixik jarayonlar shakllanishida 

muhim ahamiyatga ega va oliy psixologik funksiyalarning rivojlanishini tahlil 

qilishning asosiy usuli nutq ta’sirida amalga oshadigan psixik jarayonlarni 

o‘rganishga bag‘ishlangan tadqiqotlardir” [Вигoтcкий, 2005: 136]. Uchinchidan,  

nutq bolaga umuminsoniy va ijtimoiy-tarixiy tajriba xazinasidan axborot olish 

imkonini beradi.  

Psixolingvistika nuqtayi nazaridan bolalarda nutq faoliyatining turli jihatlari 

shakllanishini tahlil qilish maktabgacha bolalik davrida bog‘lanishli nutqni 

rivojlantirish muammosi bilan bevosita bog‘liq. Maktabgacha davrda bolaning 

kattalar va boshqa bolalar bilan muloqot vositasi sifatidagi nutqi o‘ziga xos tasviriy 

muloqot vaziyati bilan bevosita bog‘liq [Шaмcиeвa, 2022, 68]. 

Kognitiv lingvistika nutqni inson tafakkuri mahsuli sifatida o‘rganadi. Nutq 

tahlilida metaforik modellar, konsept maydonlari, ramziy strukturalar aniqlanadi. 

Kognitiv yondashuv nutqning ma’no sferasini idrok, tajriba va mental model bilan 

bog‘laydi.  

Aksiolingvistik yondashuv. Aksiolingvistika tilda ifodalangan qadriyatlar 

tizimini tahlil qiladi (V. Karasik, V. Maslova, M. Pimenova). Mazkur soha nutqqa  

axloqiy-madaniy qadriyatlarni aks ettiruvchi vosita sifatida qaraydi. 

Multimodal tahlil. Zamonaviy kommunikatsiya verbal va noverbal muloqot 

vostitalaridan iborat, ya’ni  vizual, audio va kinestetik elementlarni ham o‘z ichiga 

oladi. Multimodal tahlil nutqni tasvir, imo-ishora, emoji, tovush bilan birgalikda 

o‘rganadi. Masalan, ijtimoiy tarmoqlarda “hurmat” yoki “qadr” haqidagi postlarda 

matn, emoji va tasvir uyg‘unligi orqali yangi kommunikativ ma’no hosil bo‘ladi. 

Nutq tadqiqida zamonaviy yondashuvlar tilshunoslikni yangi bosqichga olib 

chiqdi. Endilikda nutq inson tafakkuri, ijtimoiy hayot, madaniyat va 

qadriyatlar bilan integratsiyalashgan murakkab hodisa sifatida qaralmoqda. 

Kognitiv, aksiolingvistik, diskursiv va raqamli yondashuvlarning uyg‘unligi 

natijasida nutqning semantik, ijtimoiy va aksiologik qatlamlari har tomonlama 

chuqur tadqiq qilinmoqda.  

